
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2010 թվականի հունիսի 3-ի «Հայաստանի Հանրապետության կառավարության 2002 թվականի նոյեմբերի 21-ի № 1809-Ն որոշման մեջ փոփոխություններ և լրացումներ կատարելու, «Տրանսպորտային փոխադրումներ» պետական ոչ առևտրային կազմակերպություն ստեղծելու, 2002 թվականի նոյեմբերի 27-ի №1810-Ն որոշման մեջ փոփոխություններ և լրացումներ կատարելու և 2003 թվականի մայիսի 15-ի № 786-Ն որոշման մեջ փոփոխություններ կատարելու մասին»         № 756-Ն որոշման (այսուհետ` Որոշում) մեջ կատարել հետևյալ փոփոխությունները.

1) Որոշման 4-րդ կետի 8-րդ ենթակետը շարադրել հետևյալ խմբագրությամբ.
«8) Հայաստանի Հանրապետությունում ավտոտրանսպորտային միջոցների վրա տեղադրված գազաբալոնների հաջորդ վկայագրման ժամկետը նշող կտրոնների տրամադրման հայտերի ընդունումը, տպագրման նպատակով դրանց պատվիրումը, կտրոնների տրամադրումը, հաշվառումը, պահպանումը, տեղեկատվական բանկի վարումը:»:
2) Որոշման 5-րդ կետի 4-րդ ենթակետն ուժը կորցրած ճանաչել:
2. Հայաստանի Հանրապետության կառավարության 2005 թվականի սեպտեմբերի 28-ի «Սեղմված բնական կամ հեղուկացված նավթային գազով աշխատելու համար ավտոտրանսպորտային միջոցների վրա գազաբալոնային սարքավորումների տեղադրման տեխնիկական կանոնակարգը և գազաբալոնային ավտոտրանսպորտային միջոցների տեխնիկական շահագործման հրահանգը հաստատելու մասին» №2388-Ն որոշման N 1 հավելվածի 136.1. կետից հանել «Հայաստանի Հանրապետության տրանսպորտի և կապի նախարարության կողմից ներկայացվող» բառերը: 

3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ
«Հայաստանի Հանրապետության կառավարության 2010 թվականի  հունիսի 3-ի  №756-Ն որոշման մեջ փոփոխություններ և Հայաստանի Հանրապետության կառավարության 2005 թվականի սեպտեմբերի 28-ի № 2388-ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի
1. Իրավական ակտի անհրաժեշտությունը (նպատակը). 

«Հայաստանի Հանրապետության կառավարության 2010 թվականի  հունիսի 3-ի  №756-Ն որոշման մեջ  լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության կառավարության 2005 թվականի սեպտեմբերի 28-ի № 2388-Ն որոշմամբ հաստատված կանոնակարգով նախատեսված ավտոտրանսպորտային միջոցների վրա տեղադրված գազաբալոնների հաջորդ վկայագրման ժամկետը նշող կտրոնի տրամադրման գործառույթները կանոնակարգելու և առավել վերահսկելի դարձնելու նպատակով դրանք մեկ կազմակերպության իրավասությունների շրջանակում ընդգրկելն է:
2. Ընթացիկ իրավիճակը և խնդիրները.  

Ներկայումս Հայաստանի Հանրապետությունում չեն տրամադրվում կտրոններ գազաբալոնային սնման համակարգերով կահավորված ավտոտրանսպորտային միջոցների վրա տեղադրված գազաբալոնների հաջորդ վկայագրման ժամկետը նշելու համար :

    3. Տվյալ բնագավառում իրականացվող քաղաքականությունը. 

2010 թվականի հոնիսի 3-ին  Հայաստանի Հանրապետության կառավարության  756-Ն որոշմամբ ՀՀ տրանսպորտի և կապի նախարարության կազմում կազմավորվել է նոր` « Տրանսպորտային փոխադրումներ» պետական ոչ առևտրային կազմակերպությունը, որի գործառույթների թվում է նաև ոլորտի տնտեսվարողներին օրենքով սահմանված ծառայությունների մատուցումը: Որոշման նախագծով առաջարկվում է ՊՈԱԿ-ի գործունեության նպատակներն ու խմդիրներն ընդլայնել` համապատասխան ծառայությունները դարձնելով առավել հասանելի ավտոտրանսպորտային միջոցների վրա գազաբալոնային սարքավորումներ տեղադրող  և գազաբալոնների վկայագրում իրականացնող կազմակերպությունների համար:
4. Կարգավորման նպատակը և բնույթը
Ինչպես վերևում է նշվել նախագծի նպատակը տնտեսվարողներին մատուցվող միանման ծառայությունները մեկ տեղում կենտրոնացնելն է, ծառայությունների որակը բարձրացնելու դրանց իրականացման գործընթացները առավել վերահսկելի դարձնելու համար:

5.Նախագծի մշակման գործընթացում ներգրավված ինստիտուտները և անձինք

Որոշման նախագիծը մշակել է ՀՀ տրանսպորտի և կապի նախարարության աշխատակազմի տրանսպորտի վարչությունը:

6. Ակնկալվող արդյունքը. 

Որոշման նախագծի ընդունման դեպքում ակնկալվում է Հայաստանի Հանրապետությունում  կանոնակարգել և հնարավորինս բարելավել ՀՀ տրանսպորտի և կապի նախարարության կողմից տնտեսվարողներին մատուցվող ծառայությունները:

Տ Ե Ղ Ե Կ Ա Ն Ք
 «Հայաստանի Հանրապետության կառավարության 2010 թվականի  հունիսի 3-ի  №756-Ն որոշման մեջ փոփոխություններ և Հայաստանի Հանրապետության կառավարության 2005 թվականի սեպտեմբերի 28-ի № 2388-ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

1.Այլ իրավական ակտերում փոփոխությունների և (կամ) լրացումների անհրաժեշտությունը.

 «Հայաստանի Հանրապետության կառավարության 2010 թվականի  հունիսի 3-ի №756-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
2. Միջազգային պայմանագրերով ստանձնած պարտավորությունների հետ համապատասխանությունը. 


Որոշման նախագծը Հայաստանի Հանրապետության կողմից կնքված  միջազգային պայմանագրերին չի հակասում:
3. Այլ տեղեկություններ. 

Ներկայումս ՀՀ տրանսպորտի և կապի նախարարության կողմից աշխատանքներ են իրականացվում ավտոտրանսպորտային միջոցների վրա տեղադրված գազաբալոնների հաջորդ վկայագրման ժամկետը նշող կտրոնների ներդրման ուղղությամբ;

                                                  Տ Ե Ղ Ե Կ Ա Ն Ք
«Հայաստանի Հանրապետության կառավարության 2010 թվականի  հունիսի 3-ի  №756-Ն որոշման մեջ փոփոխություններ և Հայաստանի Հանրապետության կառավարության 2005 թվականի սեպտեմբերի 28-ի № 2388-ն որոշման մեջ փոփոխություն կատարելու մասին» ՀՀ կառավարության որոշման նախագծի նախագծմանը և քննարկմանը հասարակության մասնակցության մասին
1. Հասարակությանը նախագծի վերաբերյալ իրազեկումը. 

Նախագիծը  ներկայացվել է շահագրգիռ մարմիներին` քննարկման:  Նախագիծը տեղակայվել է  ՀՀ տրանսպորտի և կապի նախարարության կայքում. (www.mtc.am):

2. Հասարակության մասնակցությունը նախագծմանը և/կամ քննարկումներին. 

Նախագծի վերաբերյալ հասարակական քննարկումներ չեն իրականացվել:

Տ Ե Ղ Ե Կ Ա Ն Ք
«Հայաստանի Հանրապետության կառավարության 2010 թվականի  հունիսի 3-ի  №756-Ն որոշման մեջ փոփոխություններ և Հայաստանի Հանրապետության կառավարության 2005 թվականի սեպտեմբերի 28-ի № 2388-ն որոշման մեջ փոփոխություն կատարելու մասին» ՀՀ կառավարության որոշման նախագիծը ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (n-րդ) տարի 
	Հաջորդող 3 տարիները 

	
	
	n +1 
	n +2 
	n +3 

	
	Ըստ n-րդ տարվա պետական բյուջեի  
	փոխությունը n-րդ տարվա պետական բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	
	
	
	
	

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	
	
	
	
	

	2.1. պետական բյուջեի ծախսեր
	
	
	
	
	

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	Նախագծի ընդունման կապակցությամբ    պետական  և տեղական ինքնակառավարման մարմինների բյուջեներում եկամուտների  ավելացում կամ նվազեցում չի ակնկալվում:  


	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	 


Ա Մ Փ Ո Փ  Տ Ե Ղ Ե Կ Ա ՆՔ
«Հայաստանի Հանրապետության կառավարության 2010 թվականի  հունիսի 3-ի  №756-Ն որոշման մեջ փոփոխություններ և Հայաստանի Հանրապետության կառավարության 2005 թվականի սեպտեմբերի 28-ի № 2388-ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ
	Առարկության, առաջարկության   հեղինակը,ստացման ամսաթիվը/
	Առարկության, առաջարկության բովանդակությունը
	Եզրակացություն
	Փոփոխություններ

	ՀՀ ԿԱ պետական եկամուտների կոմիտե

№01/3-1/3590-11 01.06.2011թ
	Առաջարկություններ և առարկություններ չկան:
	
	

	ՀՀ էկոնոմիկայի

նախարարություն

№07/14.1/3143-11 02.06.2011թ
	Առաջարկություններ և առարկություններ չկան:


	
	

	ՀՀ ֆինանսների         նախարարություն
№1/4.5-3/79686-11-11 02.06.2011թ
	Հաշվի առնելով, որ Հայաստանի Հանրա​պե​տության կառավարության 2010 թվականի հունիսի 3-ի N 756-Ն որոշմամբ նախատեսվում է կատարել փոփոխություններ և լրացումներ մի շարք որոշումներում, ուստի պարզ չէ, թե Նախագծով նախատեսվող փոփոխությունը և լրացումը որ որոշման մեջ պետք է կատարվի: 

Բացի այդ «Իրավական ակտերի մասին» Հայաս​տանի Հանրապետության օրենքի 45-րդ հոդվածի 8-րդ մասի համաձայն փոփոխություններ կամ լրացումներ նախատեսող իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում: 

Ելնելով վերոգրյալից` գտնում ենք նպատա​կա​հար​մար Նախագծով նախատեսվող փոփո​խությունը և լրացումը կատարել ոչ թե փոփո​խություն նախատեսող ակտում այլ հիմնական ակտում:
	Չի ընդունվել:
Բացի այլ իրավական ակտերում փոփոխություններ և լրացուններ կատարելուց

գործող 756-Ն որոշմամբ սահմանվել են նաև “Տրանսպորտային փոխադրումներ” ՊՈԱԿ-ի գործառույթները, նախագծով առաջարկվող  լրացումը  վերաբերվում է “Տրանսպորտային փոխադրումներ”  ՊՈԱԿ-ի գործառույթներին:

	

	ՀՀ տարածքային կառավարման նախարարություն

№5595-11 06.07.2012թ


	Քննարկելով «Հայաստանի Հանրապետության կառավարության 2010 թվականի հունիսի 3-ի N756-Ն որոշման մեջ լրացումներ կատարելու մասին» ՀՀ կառավարության որոշման նախագիծը` առաջարկում ենք նախագծի վերնագրում «լրացումներ» բառը փոխարինել «փոփոխություն և լրացում» բառերով:
	Նախագծի վերախմբագրման արդյունքում նախատեսվում է միայն լրացում:


	

	ՀՀ արդարադատության նախարարություն

№01/3898-1 29.06.2011թ.
	1.Որոշման նախագծի նախաբանն անհրաժեշտ է խմբագրել, մասնավորապես` նախագծում հղում է արված «Իրավական ակտերի մասին» Հայաստանի Հանրապետության օրենքի 70-րդ հոդվածին, մինչդեռ գտնում ենք, որ անհրաժեշտ է հղում կատարել այն հիմնական  իրավական ակտին, որով Հայաստանի Հանրապետության կառավարությունը լիազորվել է ընդունելու  Հայաստանի Հանրապետության կառավարության 2010 թվականի հունիսի 3-ի թիվ 756-Ն որոշումը:  Միաժամանակ` «Իրավական ակտերի մասին»  Հայաստանի Հանրապետության օրենքի 70-րդ հոդվածի 3-րդ մասի փոխարեն անհրաժեշտ է նշել «Իրավական ակտերի մասին»  Հայաստանի Հանրապետության  օրենքի   70-րդ  հոդվածի 1-ին մասի պահանջը` նկատի ունենալով, որ նախագծով կարգավորվում են առանձին իրավահարաբերությունների առանձնահատկություններ:
2.Որոշման նախագծի վերնագրում «իրականացնելու» բառն անհրաժեշտ է փոխարինել «կատարելու» բառով` նկատի ունենալով, որ լրացումները և փոփոխությունները կատարվում են, այլ ոչ թե իրականացվում:

3.Նախագծի նախաբանում «3-րդ կետի» բառերն անհրաժեշտ է փոխարինել «1-ին մասի» բառերով` նկատի ունենալով «Իրավական ակտերի մասին» ՀՀ օրենքի 70-րդ հոդվածի 1-ին մասի պահանջը:

4. Նախագծի 1-ին կետի.

1/ «ա» ենթակետում «ներկայացնել» բառն անհրաժեշտ է փոխարինել «շարադրել» բառով, իսկ «հետևյալ բովանդակությամբ» բառերն անհրաժեշտ է հանել` համաձայն «Իրավական ակտերի մասին» ՀՀ օրենքի 70-րդ հոդվածի 2-րդ մասի 3-րդ կետի պահանջի.

2/ «բ» ենթակետում «ավելացնել» բառն անհրաժեշտ է փոխարինել «լրացնել» բառով` համաձայն «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջի:

Միաժամանակ` 1-ին կետի ենթակետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:

5. Նախագծի 2-րդ կետում «օրվանից» բառն անհրաժեշտ է փոխարինել «օրը» բառով` համաձայն «Իրավական ակտերի մասին» ՀՀ օրենքի 46-րդ հոդվածի պահանջի:
	Ընդունվել է:

Ընդունվել է:

Ենթակետը հանվել է:

Ընդունվել է:

Ընդունվել է:

Ընդունվել է:


	


